
MENUET.
Seguond A. Fogazzaro da C. H. Asper.

Vasta saia prinzipesca. möbels richs. tapets prezius,
Vestits d'saida, albas perrücas, zarts ventagls, sorrirs grazius.

Dutscha, lamma trilla la gia
Chapriziusa melodia:

Cavalier: Reverenza, nöbla dama!

Prinzessa: Cavalier, ad El m'inclin!
Che splendur! Che leger festin!
Delizius quei violin

Cavalier: E pensar, ch' eu stögl partir,
Fors'adieu per saimper T'dir!
Ma, partind, il cour lasch quia;
Di e not in fantasia
Teis ögls bütsch, la bocca Tia

Prinzessa: Tascha! Eir eu am saint murir,
E stovair sorrir, sorrir

Cavalier: Reverenza!

Prinzessa: Reverenza!
Stain attents! II prinzi ans guarda

Cavalier: Aint nel cour sco fö am arda. —
Ma co poss laschar a Tai?
L'orm'est Tu dell'orma mia,
Tii est mia! Ve cun mai!

Prinzessa: Ir cun Tai? Cun Tai fiigir?
Ah! Meis cheu am saint smarrir

Cavalier: Reverenza!

Prinzessa: Reverenza!

Cavalier: Cun mai fiigia! II plan T'darà
In ün maz da fluors zoppà.

Prinzessa: Ir cun Tai! Cun Tai fiigir!
Quai ch'eu saint, chi savess dir?
In tumult am batt'il pet,
Bod anguoscha, bod dalet.
E co plandsch'e güvla la gia
Ma cun Tai vegn! Eu sun Tia!
Tias fluors aspet cun brama:
Mal s'radschuna, cur chi's ama

Cavalier: Reverenza, nöbla dama

Prinzessa: Cavalier, ad El m'inclin!
(L'ultim tril del violin.)

